
Tuturigana 6

Iani nogo e vaga na turupatu

tana rongona a Noa. Aia e
tamanitugira tolu na dalena

mane, 1 tugira nogo a Sem, ma
Ham ma Japet. A Noa e tau tsukia
sa sasi, maia lelé moa kesa na

C% mane e gotolaka nina

Aia e mauripata dou kolua
God, Ma God e morosia na
barangengo, me reia laka e
seko sosongo, rongona igira
ha tinoni sui ara mauri moa
tana sasi.




Ma God e tsarivania a Noa, "Inau au pada
kau suilavaginigira saikesa na tinoni sui.
Sauba kau matesigira sui lakalaka
rongona na barangengo e gini
dangadato moa niqira sasaga
tabaru.”




"Tgoe ko kavia kesa nimu vaka ginia na gai
kakai dou; mo ko aqosigira ke visana na
voki i laona mo ko bulu poponoginia na
tita i laona mi taba."




Ko aqosia ke sangava
ono sangavulu ono
tabailima na katsinag,
me ke sangava

sangavulu
kesa na

damana,

me ke
sangava

onho tabailima
ha datona.

"Mo ko adisagegotoa pipi

sui ha vatana na mutsa, na

gamui igamu ma gaqira
goto igira.”

Ko adisagegira kolugo i laona na vaka kesa na dakina
ma kesa ha manena pipi sui ha vatana na omea tuavati,
me pipi sui ha vatana ha manu, me pipi sui ha vatana

N na omea ara tere tana kao, kara

S ar'a @%( 4




Ko adisage kolugo kara sogoga vitu pipi vatana na

omea tuavati igira e ulagana na gini |
savori-kodoputsa, me ke sogoga kesa moa :1\‘
Igira na omea tuavati tavosi sui. i@@ﬁ

Aia ma na tauna,

mi tugira na dalena mane
ma tu tauqira ara tu sage
tana vaka gana kara tu gini
mauri tania na obo loki ia. &

Mi kalina e ono sangatu na
ngalitupana a Noa, tana
sangavulu vitunina dani na rukanina

vula, me pipi sui ha mangamanga na

ko loki i vavana na barangengo ara viri

botsadato, me pipi sui na matsapakapuna

na obo tana masaoka ara viri sangavi sui, . . . ,










Ma na ko e mao sosongo goto ba me gini tsavugira na
vungavunga dato ao liuliu ba; Pipi sui moa na omea ara
magomago tana barangengo ara mate.




Ma God e tau padalea a Noa migira ha
omea mamauri sui ara totu kolua tana
vaka; maia e 14 me molomaia na guguri,

ma na ko e gini tuturiga na tsuna. //




Mi muri,
ma Noa e
molo rutsumigotoa
kesa na kulukulu ke reia
ti vaga ke tsuna nogo na

ko, ma na rongona ha ko e
tau vati tsuna saikesa moa me
tsavu poponoa moa ha kao, ma
na kulukulu ia e tau fangomana
ke tao. Maia e lovo visutugua

tana vaka, ma Noa e molo rutsumia na

limana me adisagetugua i laona na vaka.

Mi tana rukapatu vitunina dani tana rukanina vula,

ma na barangengo e mamatsa saikesa. Ma God e

tsarivania a Noa, "Ko rutsu tania na vaka

kolua na taumu me kolutugira goto na %
\ dalemu mane ma

tu tauqira.”

Ma Noa e tii me logoa me kodo poponogira vaga
kesa na belatabu na savori-kodokodo i
vania ha Taovia; kelana na belatabu.

maia e adia kesa i
laogira pipi vatana ma
omea tuavati ma na manu
igira e ulagana na gini
savori-kodoputsa,




Lani nogoria ha A
papadana na taso A
inau segeniqu au A
vaturia kolugamu me ﬂ

kolugira pipi sui na
omea mamauri, au moloa
na vulagaro i

gotu tana parako,
na papadana hiqu
vaitasogi koluana
na barangengo.




Me pipi kalina A
kau sarosaigira na A
parako kara tsavua

na barangengo ma ha ﬁ
vulagaro ke laba tana

parako, minau sauba kau

padatugua niqu taso au

naukolugamu me
kolugira sui goto na

omea mamauri, laka e ’
mea mam ‘&‘ﬂ“

utu saikesa ke tavetugua @

kesa na obo seko me ke ,’6“

matesigira na omea
mamauri sui.



Ma God e tabua a
Noa mi tugira na dalena mane
me tsarivanitugira, "Kamu tu

tamanina ke danga tu dalemui,
rongona tu kukuamui tugamu
kara dangaliginia na
barangengo popono.”




“Tugira na dalena
mane a Noa ara tu rutsu tania
na vaka, tugira nogo a Sem ma
Ham ma Japet. Ma Ham aia

na famana a Kanaan. Tugirani
tolu na dalena a Noa na
mumuagqira ha tinoni




Na rongona God e galuve sosongolia
na barangengo, te aia e molomaia na
Dalena e kesa moa, me pipi sei moa
e tutunina, aia e utu ke mate,
me sauba ke tamanina
na mauri saliu.




Roma 3:23 Igira sui ara dona ha sasi mara gini fotu ao
tania na maurina God.

Roma 6:23 Rongona na vovolina ha sasi, aia hogo ha mate.
Ma nina vangalaka God, aia hogo na mauri saliu patakolua | __
a Iesu Kristo nida Taovia.

Hibru 9:27 Pipi na tinoni sui, hina aqo ke mate kesa moa |—
kalina, mi muri ti aia God ke pedea. —

Epesus 2:8,9 Tana nina vangalaka nogo God ti igamu amu [
mauriginia nimui tutuni. Na mauri koluana a Tesu Kristo e [
tau ha vuana nimui aqo segeni igamu, ma hina vangalaka
moa God, rongona ke gini utugana vania kesa
ke gini kaekae.




Roma 10:9,10 Ti vaga igamu kamu koevulaigiginia na
mangamui ma kamu tsaria laka "A Iesu e Taovia," ma | _
kamu tutunina kakai i fobamui laka God e maurisivisua  |—

tania na mate, migamu goto sauba kamu gini mauri saliu. }—
Igita a tutunina nogo i laona na tobada te a gini totugoto |—
nogo kolua God. Ma na mangada e koevulagiginia

te a gini mauri. —

Toane 3:16,17 Na rongona God e galuve sosongolia na [
barangengo, te aia e molomaia na Dalena e kesa moa, me
pipi sei moa e tutuning, aia e utu ke mate, me sauba ke
tamanina ha mauri saliu. God e tau nogo molomaia na
Dalena i barangengo gana ke gini pedeginia ha
barangengo. Tagara. Magana moa ke vagamaurisiginia.




1 Toane 5:11-13 Miani nogo na gokona na manana: laka |—

God e saunogoa vanigita na mauri saliu. Ma na mauri iae —

pukugamai i konina na Dalena. —

Masei e famanina na Dalena God e famanina goto na '

mauri saliu. Masei e tau tamanina na Dalena God, aiae [

tau goto tamanina na mauri saliu.

Inau au marea ha omea iani vanigamu rongona kamu gini

dona laka amu tfamanina nogo ha mauri saliu, matena
igamu amu tutunina nogo ha Dalena God.

